
19 Augustus 

1.  Sinode 2008 
>> Alle afgevaardigdes - Laat asseblief weet by watter wegbreeksessies jy gaan inskakel.  Ons het dit nodig om geskikte lokale te reël. 
>>  Verblyf - Baie dankie aan almal vir die positiewe reaksie.  Ons kan op die stadium al die afgevaardigdes op die terrein akkommodeer!! 
>>  Kampeerders - Julle is welkom om reeds Maandagaand oor te bly - laat net vir Hermien betyds weet - ons sal die staanplek vir Maandagaand betaal.  Ons neem egter eers van Dinsdagmiddag af verantwoordelikheid vir etes en verversings.
>>  Registrasie op Dinsdag 2 September 2008 - Neem asb kennis dat die registrasie onder die Restaurantafdak gaan plaasvind vanaf 08:00-09:45.  Meld dus vroegtydig by jou Ringskriba aan.  Die amptelike opening is stiptelik om 10:00. [Saakgelastigdes/Leraars - gee asb hierdie inligting deur aan alle afgevaardigdes]
>>  Fotos is nog uitstaande.  As jy nog nie een ingestuur het nie loop jy werklik die risiko dat ons ons eie weergawes vir die laatslapers gaan gebruik
 

2.  CMR Noord - nuus
Met die winter amper agter die rug en die skoolvakansie wat iets van die verlede is, sien ons met groot verwagting uit na die tweede helfte van die jaar!  

Die eerste helfte van die jaar was gekenmerk deur begrotings en beplanning vir die nuwe finansiële termyn. Op ‘n sekere stadium het ons regtig gewonder waar die finansies vandaan sou kom.  Ons Hemelse Vader het egter soos gewoonlik getrou gesorg sodat ons die 2de helfte met vertroue kan aanpak.

Een van ons kantore het slegs befondsing tot einde Augustus gehad en daar was selfs sprake dat dié kantoor kon sluit.  Aan die einde van Julie is daar egter 'n bedrag van     R500 000 inbetaal en kan die kantoor vir nog 'n jaar diens lewer aan talle mense in nood! Wat 'n wonderlike seëning!
 

Lees gerus verder op die webwerf [www.cmrn.co.za] (let wel c m r n en nie c m m nie) meer oor die Derdepoort Sentrum van Hoop en al die ander opwindende gebeure by die onderskeie sentrums.

 

Vosstraat trek !!!
*********************************************************************************************************
Miemie Siebert skryf soos volg:  "Ons wil net vir almal in kennis stel dat Vosstraat vanaf 18 – 22 Augustus trek na ons nuwe perseel by Harmoniepark. Ons kantore, die haweloses se voedselprojek en crèche sal voortaan gevestig wees in die ou pastorie in Joubertstraat 116, reg langs die NG Kerk Harmonie. Daar word tans afdakke opgerig vir die haweloses, plaveisel moet gelê word, die gebou uitgeverf word.  
Ons telefoonverbindings moet verskuif word en Telkom het ons in kennis gestel dat ons telefone buite werking sal wees vanaf 11 tot 20 Augustus. Ons sal ook nuwe nommers ontvang wat ons sodra beskikbaar, vir julle sal deurgee.  Ons beplan om ‘n Vossie nuusbrief uit te stuur in die laaste week van die maand en sal dan ook erkenning gee aan almal wat ons so besonder bystaan met die trekproses."
*********************************************************************************************************
  

4.  Graad 7 leerlinge neem kennis: 
Skoolverwisselingskamp - 29 September tot 3 Oktober 08 te Badseloop
Noordelike Sinode (Ringe van Pietpotgietersrus, Pietersburg, Louis Trichardt en Waterberg) hou 'n skoolverwisselingskamp vir alle graad 7 leerlinge wat volgende jaar hoërskool toe gaan. Die kamp het jaarlike baie goeie terugvoer van graad 7's wat beter voorberei vir die hoërskool terugkom, en ook 'n verdieping in hulle geloofslewe ervaar.
Koste:  R410.00 per persoon PLUS Busgeld [Sluitingsdatum vir inskrywings = 22 September 2008]
Navrae en inskrywing:  Kontak die kampleier, Ds Fritz Snyman, by 082 332 5781 of NG Suid Kerkkantoor 015 491 3537 fin@ngpottiessuid.org.za
 

5.  Jonk Live
Aan almal wat by Jeugwerk betrokke is, moet asseblief nie Jonk Live misloop nie, jy en jou jongmense gaan "groot uitmis" as julle nie daar is nie!  Maak 'n plan, leen, bedel geld maar sorg dat julle die naweek daar is, dit gaan awsome wees!!  Jy kan ook die Promo video clip op Youtube aflaai vir bemarking in jou gemeente.  Sien uit om julle daar te hê!!!   [Fritz Snyman: namens die Jeugtaakspan]  
Nuwe musiek!
Aanbidding vol hoop!
'n Hele naweek!
 Wees deel van die Jonk Live kultuur.  Kom kamp vir die naweek met jou tent (R220p/p - Bespreek by 012-342 0092) of kom vir Vrydag of Saterdag (R70p/p - Bespreek aanlyn by www.itickets.co.za) 
Vrydagaand 19:00 = Retief, Stass, Julian en Leza (en 'n paar verrassings!)
Saterdag van 09:00 = gemeente bands van reg oor die land in die dagfees!  Saterdag 16:00 = Luidkidz Launch (nuwe musiek vir kinders!)  Saterdagaand 19:00 = Louis, Vertikaal, Jan en Julian (en 'n paar verrassings!)
Deur die dag is daar werkswinkels oor hoe 'n nuwe generasie die Koninkryk laat kom in SA!  Kuier, eet, speel, bid, gesels, wees!!
Besoek die webwerf vir alle info: www.live.jonk.co.za
 
6.  Missionêre gesprek
Tema:  Missionêre gemeentes en/in ’n missionêre sinode – hoe ver is ons al op hierdie pad? 
Daar is tans verskillende gesprekke en prosesse aan die gang met die fokus op missionêre bediening. Uit gesprekke blyk dit dat ons dieselfde begrippe gebruik maar ons vul dit met verskillende inhoude. Die Diensraad Gemeente Ontwikkeling gaan geleenthede reël waar ons oor hierdie tema gaan gesels en ek hoop jy kan by een van hierdie geleenthede inskakel. (Hierdie gesprek vorm deel van die groter gesprek waar ons wil voortgaan om ‘n kultuur van openheid en deursigtigheid te vestig en om die teologiese debat te stimuleer.)
>>  Oop-uitnodigingsgeleentheid aan almal wat nie vorige geleenthede kon bywoon nie:   21 Augustus: Kameeldrif, 09:00 -13:00  (Kontak: Willem Pretorius 083 560 6668).

7.  TEO-nuus
Hierdie week skryf prof Johan Buitendag oor 'n besondere eer wat die HTS (Hervormde Teologiese Studies) te beurt geval het. In nog 'n artikel vra prof Julian Müller of ons vandag in 'n tyd van godsdienstige verdonkering leef. Verder resenseer Gerda de Villiers die film 'Dark Knight', en skryf Alphonso Groenewald 'n meditasie oor Eksodus 13-14. 
 

8.  Gespreksforum op NG Kerk webblad
Terwyl die dominee se vrou in die hoogaangeskrewe film “As it is in heaven” sê “The church invented sin,” verskil baie mense - binne én buite die kerk - vandag toenemend oor die vraag “Wat is sonde?” Hierdie onderwerp onder Gespreksforum op die NG Kerk se webblad beloof om baie reaksie uit te lok. Dit is ook lekker kort en toeganklik geskryf. As jy hieroor wil lees en selfs saamgesels, gaan klik dan op http://www.ngkerk.org.za/AS/gespreksForum.asp.
 

9.  Ander nuus
>>  Struwig Eko-Reservaat
Besoek www.struwig.co.za vir die nuutste nuusbrief.

.........................................................................................................................
>>  Universiteit van die Vrystaat: Fakulteit Teologie
Vakature - Shepherd: Sentrum vir die Begeleiding van Geestelike Leiers Senior Lektor/Medeprofessor - Direkteur: Shepherdsentrum

(Vyfjaar-kontrakaanstelling)

Van die suksesvolle kandidaat sal verwag word om die Sentrum, wat tot dusver op 'n deeltydse basis bestuur is, verder uit te bou, te bestuur en te ontwikkel. Dit behels, onder meer, strategiese leierskap, koördinering, interne en eksterne skakeling, wat skakeling met soortgelyke sentrums asook die breë kerklike publiek insluit.

Die salarisskaal en volledige posbeskrywing is op aanvraag beskikbaar. Skakel gerus (051) 401-2868/49.

Sluitingsdatum: 5 September 2008.

Die Universiteit van die Vrystaat is 'n multikulturele universiteit met 'n parallel-mediumtaalbeleid (Afrikaans en Engels). Die Universiteit staan in 'n innoverende en entrepreneuriese fase van sy bestaan en bied opwindende moontlikhede vir leierskap en bestuur. Op fakulteitsvlak is innoverende leierskap ten opsigte van onderrigprogramme, navorsingsverdieping, samelewingsdiens, gehalte, billikheid, billike indiensneming en finansiële volhoubaarheid 'n belangrike element hiervan.
.........................................................................................................................
>>  Missie Japan
Missie Japan is ‘n vennootskap van die NG Kerkfamilie en ander meewerkende kerke wat vanuit Suid Afrika die verhouding met die Reformed Church in Japan (RCJ) en die uitstuur van sendelinge behartig. Missie Japan fokus veral op die eiland Shikoku. 
1.  Nuwe sendelinge na Japan:  lees in die aangehegte nuusbrief [onder "Bylaes" hieronder] meer oor die nuwe sendeling-paar.

2.  Pos vir Christen onderwysers in Japan:  sien die aangehegte inligting [onder "Bylaes" hieronder] - 'n lekker geleentheid vir 'n egpaar wat vir twee jaar onderwysers in Japan wil wees.

 
10.  Vir jou beskerming
Motorkapings en rowe vind al hoe meer op ons paaie plaas. Daar is baie maniere hoedat motoriste van die pad gedwing kan word of gestop kan word. 
 

Hier volg een van die maniere wat deur misdadigers uitgevoer word: 

Voor u voertuig beweeg ‘n ander voertuig met waarskuwingsligte aan en ry al hoe stadiger. As u verby wil gaan vermeerder die voertuig sy spoed. Sou u in u truspieël kyk sal u daar ‘n ander voertuig reg agter u waarneem. Hierdie voertuig stamp gewoonlik u voertuig ‘n paar maal. Die vraag is wat moet u in sulke gevalle doen?
-
Bly kalm en in beheer van u voertuig.

-
Skakel die Polisie se noodnommer en skakel ‘n vriend om hulp te verleen.

-
Probeer om mede padgebruiksers se aandag te trek.

-
Hou die voertuie goed dop. Sou daar ‘n kans wees om te ontsnap, 
doen dit vinnig en beheersd en weet dat die misdadigers u sal volg en moontlik ook op u sal skiet.

-
Volg ‘n kursus in gevorderde bestuurs​vernuf.

-
Vermy eensame paaie.  
Ry veilig wenk
Persone wat met motorfietse ry moet dit doen met die nodige veiligheidstoerusting aan.

BYLAES
30 Julie 2008 

Liewe Medewerkers 

NUWE SENDELINGE NA JAPAN!

Dit is nou reeds ‘n hele tydjie wat Missie Japan besig is met ‘n proses om ‘n  nuwe sendeling-paar te identifiseer. Ons het die keuringsproses baie huiwerig aangepak, diep onder die besef wat alles op die spel is. Hoe besluit mens wie die regte persone is om uit te stuur? Waar kry jy jong kandidate wat dit hulle lewensroeping sal maak? Mense wat nederig is en bereid sal wees om offers te bring? En wat vir die Japanners aanvaarbaar sal wees en daar sal kan aanpas? Talentvolle mense, toegewyde mense? Waar kry ons iemand wat Missie Japan  se ondersteuners opgewonde deel van hulle roeping sal kan maak? Ons het die proses biddend deurgegaan, saam met die RCJ Ring van Shikoku. In die geloof dat die Here sal voorsien – in die regte mense én in die fondse om hulle uiteindelik te kan uitstuur. Die hele projek het vir ons so onmoontlik gevoel. Maar soos wat ons gevorder het, het ons al hoe meer opgewonde geraak. Ons het al hoe meer beleef dat die Here die hele proses oorgeneem het. Hyself het die regte mense geroep en gestuur. Ons kon ook ervaar hoe Hy ons almal roep om saam met hierdie gestuurdes van Hom op hulle nuwe pad te gaan. En ons het mekaar aan God se belofte herinner: Hy sal voorsien! Duidelik het ons die Here se roepstem gehoor. Uiteindelik kon ons nie anders nie as om in verwondering te antwoord:  “Ja Here. hier is ons, stuur ons.”  

Dis daarom vir ons lekker om amptelik bekend te maak dat ons graag vir Dr Stephan van der Watt en sy vrou Carina volgende jaar na Japan wil uitstuur. 

Stephan is tans leraar van die NG Gemeente Aliwal-Noord. Hy is ‘n gebore Oos-Kapenaar, van Humansdorp se wêreld. Hy het op Stellenbosch teologie studeer en akademies sommer baie goed presteer – daarom kon hy so vroeg reeds sy Doktorsgraad in die Praktiese Teologie voltooi. Maar hy het ook netso goed op sportgebied en as leier in die studentegemeenskap presteer. Stephan is met Carina getroud. Sy is netso ‘n begaafde mens, met ‘n meestersgraad in Ekonomie. Op Aliwal het sy reeds ‘n organisasie gevestig wat besondere  ontwikkelingswerk in die arm gemeenskap doen. Carina en Stephan het ‘n pragtige dogtertjie Annlie.  Beide van hulle is oortuig dat die Here hulle vir die werk in Japan geroep het. Hulle sien kans vir die taalstudie en al die opofferinge en hulle is baie angstig om so gou moontlik uitgestuur te word. 

Wat so besonders is, is dat Carina die dogter is van Ds Tobie en Annalie de Wet, ons huidige sendelinge in Japan. Die Here het hulle dus geroep om in die voetspore van hulle ouers te gaan loop en hulle werk daar te gaan voortsit. Vir Tobie en Annalie is dit natuurlik ‘n hele emosionele (en sekerlik ook ‘n diep dankbare) ervaring.

Stephan, Carina en klein Annlie (in die middel) saam met Missie Japan Dagbestuur  

Missie Japan is nou besig om saam met Stephan hulle, maar ook saam met hulle huidige gemeente, die pad vorentoe te beplan. Daar lê groot werk voor. Soveel gemeentes moontlik moet besoek word; ‘n hele ondersteuningsbasis moet in plek gesit en uitgebou word; daar moet met die Japanners onderhandel word; Stephan hulle moet hulleself vir die vertrek voorberei, ens. Dis baie belangrik dat ons eers genoeg ondersteuning vind voor hulle uitgestuur kan word. Maar ons glo die Here sal voorsien. Daarom vra ons baie mooi dat alle Missie Japan medewerkers ons hiermee sal help. Laat weet asseblief van adresse van moontlike medewerkers. Of as Stephan hulle of iemand van Missie Japan dalk julle gemeente kan kom besoek. En natuurlik: bid asseblief vir Stephan en Carina. En vir al die voorbereiding, hier en in Japan. Bid asseblief vir Missie Japan, dat ons almal saam getrou sal bly aan ons roeping: “Gedring deur God se liefde om die mense van Shikoku dissipels van Jesus Christus te maak” 

Vrede en vreugde 

Gideon van der Watt 

(Sekretaris)      

++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

POS VIR CHRISTEN ONDERWYSERS IN JAPAN
Missie Japan is ‘n vennootskap van die NG Kerkfamilie en ander meewerkende kerke wat vanuit Suid Afrika die verhouding met die Reformed Church in Japan (RCJ) en die uitstuur van sendelinge behartig. Missie Japan fokus veral op die eiland Shikoku. In samewerking met die RCJ stel Missie Japan graag die volgende pos vir sendeling-onderwysers bekend: 

Seiwa Gakuen Christian Girls Junior & Senior High School,

Kochi City, Shikoku, JAPAN

Posts for Christian, mission minded English language teachers in Japan 

· A unique opportunity for young South African couple to fulfill their mission calling in Japan on a two-year, short-term basis. 

· The one post is for the main English teacher and the second post for the assistant English teacher. 

· Assignment: to teach English conversation for Junior and Senior High school students, assist with English programs and activities; participate in school events and programs and to give chapel messages. 

· Main teacher: not more than 18 hours lessons per week for 35 weeks in a school year. Assistant teacher: not more than 12 hours lessons per week for 35 weeks in a school year.

Terms of office: April 1, 2009 to March 31, 2011.
Salary: main teacher - monthly salary 300,000 Japanese Yen; assistant teacher - monthly salary of 200,000 Japanese Yen. (Enquire for other allowances). 

Accommodation:  A furnished housing unit on campus, provided with electricity, gas and running water for leavy of 2,000 Japanese Yen per month. 

 

Application:

· Final date of application: September 19th 2008

· Applications must include a proper CV, documents confirming qualifications and job experience and a short explanation of mission calling (in English).

· Send applications to: 

Mission Japan, PO Box 1399, Bloemfontein, 9300  


Fax: 0865020811 or E-mail: getuienis@ngkerkovs.co.za
· Final appointment to be made by employer: Seiwa Gakuen Christian School. 
Enquiries: 
Dr Gideon van der Watt, Secretary Mission Japan: 051 406 6729 or Dr Theo and Marlene Bardenhorst, present teachers at school: theomarlene@yahoo.com






